
ಶ್ರೀಗಣೇಶಾಯ ನಮಃ ।
ಗುಹಾಗರಸ್ಥಿತಃ ಸಾಕ್ಷಾನ್ಮಹಾವ್ಯಾಡೇಶ್ವರಃ     ಶಿವಃ ।
ಪಾತುಮಾಂಸಂಕಟಾತ್ಸತ್ಯಂ   ಶರಣಾಗತವತ್ಸಲಃ  ॥ ೧॥
ಸಮಾಮವತುದುರ್ಭಿಕ್ಷೇ  ಸುಖೇದುಃಖೇದಿನೇದಿನೇ ।
ಪರಿವಾರಂಸದಾಪಾತುಸದನಂತ್ರಿಪುರಾಂತಕಃ  ॥ ೨॥
ಮಮಚೇತಶ್ಚ ಬುದ್ಧಿಂ  ಚಧೂರ್ಜಟೀಪಾತುಮೇಮನಃ ।
ವೃತ್ತಿಂ ಪಾತುಪಿನಾಕೀಮೇವ್ಯವಸಾಯಂ ಜಟಾಧರಃ ॥ ೩॥
ಭೂಮೌತಥಾಪಿತೃಲೋಕೇಲೋಕನಾಥಃಸದಾಶಿವಃ ।
ಸ್ವರ್ಗೇ  ರಕ್ಷತು ಸರ್ವೇಶೋಮಹಾದೇವಶ್ಚ ಸರ್ವದಾ ॥ ೪॥
ಶೀರ್ಷಂಮೇಶಂಕರಃಪಾತುಭಾಲಂರಕ್ಷತುವೈಭವಃ ।
ನೇತ್ರೌ ದೃಷ್ಟಿಂ  ನೀಲಕಂಠಃಶ್ರುತಿಂ ಭೂತೇಶ್ವರಸ್ತಥಾ   ॥ ೫॥
ಭಾರ್ಗವಸ್ಥಾಪಿತಃ ಸ್ಥಾಣುರ್ಮಸ್ತಕಂ  ಮೇಸದಾಽವತು ।
ಘ್ರಾಣಂ ಮೃತ್ಯುಂಜಯಃ ಪಾತುಮುಖಂಕೋಂಕಣರಕ್ಷಕಃ ॥ ೬॥
ಓಷ್ಠೌ ವಾಣೀ ಚ ಜಿಹ್ವಾಂ  ಚ ರಕ್ಷತಾಂಚಂದ್ರಶೇಖರಃ  ।
ಕಂಧರಾಮೀಶ್ವರಃ ಪಾತುಭುಜೌಪಂಚಾನನಸ್ತಥಾ  ॥ ೭॥
ಸ್ಕಂಧೌ ಮಹೇಶ್ವರಃ ಪಾತುಕರೌಮೇಶೈಲಜಾಪತಿಃ ।
ಹಸ್ತೌ ರಕ್ಷೇದಾಶುತೋಷೋ ವಿಶ್ವನಾಥಃ  ಕರಾಂಗುಲೀಃ ॥ ೮॥
ಭಸ್ಮಧಾರೀ  ಕರಪೃಷ್ಠೇ ಶೂಲೀ ಕರತಲೇ ತಥಾ ।
ಹೃದಯಂಪಾತುಯೋಗೀಶಃಉರೋಮೇಪಾರ್ವತೀಪ್ರಿಯಃ  ॥ ೯॥
ಜಠರಂಹವ್ಯವಾಣ್ನೇತ್ರೋ   ನಾಭಿಂ ಭಕ್ತಮನೋಗತಃ  ।
ಸ್ಮರಾಂತಕಃ  ಕಟೀಪಾತುಸಕ್ಥಿನೀ  ವಿಮಲಾಂತರಃ ॥ ೧೦॥
ಗುಹಗ್ರಾಮೇಶ್ವರಃ  ಪಾತುಜಂಘೇಊರೂಚಗುಹ್ಯಕಮ್  ।
ಜಾನುನೀಸ್ಥಾಣುರೂಪೇಣ ರಕ್ಷೇನ್ಮಮ  ಪುರಾಂತಕಃ ॥ ೧೧॥

ಗುಲ್ಫ ಗುಹಪಿತಾರಕ್ಷೇಚ್ಚರಣೌ  ಕುಲದೈವತಮ್ ।
ಸರ್ವಾಂಗಾಣಿವಿಭೂರಕ್ಷೇತ್  ತ್ವಗ್ರಕ್ಷೇದ್ಭಯನಾಶನಃ     ॥ ೧೨॥
ಧರ್ಮಂಮೇಽವತುಸಂಹರ್ತಾ ಕರ್ಮ ರಕ್ಷೇತ್ಪಿನಾಕವಾನ್   ।
ಪುಣ್ಯಂ ಮೇಪಾತುಕಾಶೀಶೋಧೈರ್ಯಂ ರಕ್ಷತುವೈಹರಃ ॥ ೧೩॥
ರುದ್ರೋ ಮೇಸಂತತಿಂಪಾತುಪಶೂನ್ಪಶುಪತಿಸ್ತಥಾ   ।
ವಾಹನಂಸರ್ವಗಃಶಂಭುಃ ಶೀಲಂತ್ರ್ಯಂಬಕವೈಭವಃ   ॥ ೧೪॥
ವರ್ತ್ಮ  ಕೈಲಾಸನಾಥಶ್ಚ ಪಾತುಮೇಕುಲದೈವತಮ್ ।
ಸಂಪದಂಸಾಂಬಆನಂದಂಪಾತುನರ್ತನಪಂಡಿತಃ ॥ ೧೫॥
ಸರ್ವಸ್ಥಾನೇಷು ಕಾಲೇಷುರಕ್ಷೇನ್ಮಾಂ   ಗಿರಿಜಾಪತಿಃ ।
ಕವಚಸ್ಮರಣೇನೈವ ಪಾತುವ್ಯಾಡೇಶ್ವರಃ   ಸ್ವಯಮ್  ॥ ೧೬॥
ಪ್ರಭಾತೇ ವಾಪ್ರದೋಷೇ ವಾದಿನೇರಾತ್ರ್ಯಾಂ   ಪಠೇನ್ನರಃ  ।
ವಿಘ್ನಾನಿ  ತಸ್ಯ ನಶ್ಯೇಯುಃ  ಸರ್ವದಾಸುಖಭಾಗ್ಭವೇತ್  ॥ ೧೭॥
ಅರುಣೋದಯಕಾಲೇವಾಜಪೇದ್ದೀಪಕಸನ್ನಿಧೌ   ।
ಅಮೋಘಂಕವಚಂಭೂಯಾತ್ಪ್ರಜ್ಞಾಂಕುರಪ್ರವರ್ತನಮ್    ॥ ೧೮॥
ಅಷ್ಟಾದಶೇಷು ಲೋಕೇಷುರಕ್ಷಾಂ ವ್ಯಾಡೇಶ್ವರಕೃತಾಮ್   ।
ಪ್ರಾಪ್ಯ  ಭಕ್ತೋ  ಭವೇನ್ನಿತ್ಯಂ   ಸದಾ ಶಿವಕೃಪಾಂಕಿತಃ ॥ ೧೯॥
ಧ್ಯಾಯೇದ್ವ್ಯಾಡೇಶ್ವರಂ     ನಿತ್ಯಂ  ಜಪೇನ್ನಾಮ  ಶಿವಸ್ಯ ಚ ।
ಸದ್ಧರ್ಮಕರ್ಮಸಂಯುಕ್ತಃ   ಸದಾಚಾರೀಸುಖೀ ಭವೇತ್ ॥ ೨೦॥
ಏತತ್ತು ಕವಚಂಶ್ರದ್ಧಾಭಕ್ತಿಯುಕ್ತೇನ    ಚೇತಸಾ ।
ದಿವಾಕರಕವಿಪ್ರಾಪ್ತಂ  ಹೃದಯಾನಂದಕಾರಣಮ್ ॥ ೨೧॥
ಇತಿಶ್ರೀಅನಂತಸುತ -ಶ್ರೀದಿವಾಕರವಿರಚಿತಂ ಶ್ರೀವ್ಯಾಡೇಶ್ವರಕೃಪಾಕವಚಂ   ಸಂಪೂರ್ಣಮ್
॥

